24PES-328
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Ángel Ansa Echegaray jaunak, Legebiltzarreko Erregelamenduan ezartzen denaren babesean, honako galdera hauek aurkezten ditu, Nafarroako Gobernuak idatziz erantzun ditzan: 
Gure talde parlamentariok eskatu zuen bisita egin dadin IRIS-Nafarroako Berrikuntza Digitalaren Polora eta NAIR Center-Nafarroako Adimen Artifizialaren arloko Ikerketarako Zentrora, egiten ari diren lana bertatik bertara ezagutzeko (11-24/VST-00039). Hasiera batean, egutegiaren arabera, bisita hori 2024ko irailaren 5ean egitekoa zen, 09:30ean. 
Egutegitik kendu da, ordea, eta galdetu dugunean zer dela-eta kendu den, hau adierazi zaigu IRIS-Nafarroako Berrikuntza Digitalaren Poloaren koordinatzaile Ion Arrizabalaga Garde jaunak honako hau adierazi diola Nafarroako Parlamentuari: haien ustez, "segurtasunagatik, hobe da irailera arte itxoitea, obrak nola doazen ikusita –denbora eta forman ongi doaz– berriz ere harremanetan jartzeko eta bisitarako data bat zehazteko". 
Berrikuntza Digitalaren Poloa eta Adimen Artifizialaren arloko Ikerketarako Zentroa zenbait proiektutan ari dira lanean eta zenbait zerbitzu ari dira ematen, Nafarroako Gobernuak helarazitako komunikazioei esker eta Unibertsitateko, Berrikuntzako eta Eraldaketa Digitaleko kontseilariak Nafarroako Parlamentuan egindako mintzaldiei esker jakin ahal izan dugunez (Berrikuntza Digitalaren Poloari "Silicon Valley Forala" deitu diote). 
Baldin eta langileak normaltasunez ari badira bere eginkizunetan:
1. Parlamentuko batzordeak zergatik ezin du "segurtasunagatik” 2024ko irailaren 5eko bisita egin instalazio horietara? 
2. Horrek esan nahi al du IRIS-Nafarroako Berrikuntza Digitaleko Poloko langileak eta Adimen Artifizialaren arloko Ikerketarako Zentroko langileak euren segurtasuna arriskuan jarrita ari direla egiten eguneroko lana? 
3. Unibertsitateko, Berrikuntzako eta Eraldaketa Digitaleko kontseilariak jarraibideren bat eman al dio (ahoz nahiz idatziz) Berrikuntza Digitaleko Poloko koordinatzaileari, bisita egiteko hasieran aurreikusitako eguna geroratu dadin? 

Iruñean, 2024ko ekainaren 25ean. 
Foru parlamentaria: Ángel Ansa Echegaray 
